Նախագիծ 
Համաձայնագիր 
Հայաստանի Հանրապետության կառավարության և Եվրոպական միության միջև «Ձեռնարկությունների և փոքր ու միջին ձեռնարկությունների մրցունակություն (COSME) (2014- 2020թթ.)» Միության ծրագրին Հայաստանի Հանրապետության  մասնակցության մասին
Եվրոպական Հանձնաժողովը, այսուհետ՝ «Հանձնաժողով», ի դեմս Եվրոպական Միության՝ մի կողմից 
և 
Հայաստանի Հանրապետության կառավարությունը, այսուհետ՝ «Հայաստան» մյուս կողմից
Հաշվի առնելով. 

(1) Եվրոպական համայնքների և նրանց անդամ պետությունների միջև ստորագրված «Գործընկերության և համագործակցության համաձայնագրի» արձանագրությունը մի կողմից, և մյուս կողմից Հայաստանը, որպես Եվրոպական միության և Հայաստանի
 միջև ստորագրված Շրջանակային համաձայնագրի կողմ (այսուհետ՝  «Արձանագրություն»), սահմանում են Միության ծրագրերին Հայաստանի մասնակցության ընդհանուր սկզբունքները՝ առանձին ծրագրերում մասնակցության հատուկ պայմանները և դրույթները, այդ թվում՝ ֆինանսական ներդրումները թողնելով Հանձնաժողովին և Հայաստանի իրավասու մարմինների որոշմանը: 
(2) Ձեռնարկությունների և փոքր ու միջին ձեռնարկությունների մրցունակության ծրագիրը (COSME) ստեղծվել է Եվրոպական խորհրդարանի և Խորհրդի 2013թ. դեկտեմբերի 11-ի No 1287/2013 Կանոնակարգով (ԵՄ), որով հաստատվել է Ձեռնարկությունների և փոքր ու միջին ձեռնարկությունների մրցունակության ծրագիրը (COSME) (2014-2020)
:
(3) ԵՄ No 1287/2013 Կանոնակարգի 6.1 հոդվածի համաձայն՝ այն երկրները, որոնք ընդգրկված են Եվրոպական հարևանության քաղաքականության շրջանակներում, կարող են մասնակցել Ծրագրին այն դեպքում, եթե համաձայնագրերը և ընթացակարգերը դա թույլ են տալիս՝ համաձայն Միության ծրագրերում ամրագրված համապատասխան Շրջանակային համաձայնագրերով այդ երկրների մասնակցության ընդհանուր սկզբունքների, ընդհանուր դրույթների և պայմանների, Ասոցացման համաձայնագրերի և Ասոցացման խորհրդի որոշումների արձանագրությունների:

(4) Հայաստանում հիմնված սուբյեկտները իրավասու են մասնակցելու ընթացիկ գործողություններին, որոնք պետք է սկսվեն մինչև սույն Համաձայնագրի ուժի մեջ մտնելը: Որպես հետևանք, նման գործողությունների հետ կապված ծախսերը, որոնց իրականացումը սկսվում է 2016թ-ից, կարող են համարվել իրավասու նույն պայմաններով, որոնք  կիրառելի են Անդամ պետություններում հիմնված սուբյեկտների կողմից կատարված ծախսերի նկատմամբ՝ պայմանով, եթե այս Համաձայնագիրն ուժի մեջ է մտնում մինչև դիտարկվող գործողության ավարտը:
Համաձայնվեցին հետևյալի մասին.

Հոդված 1

Ծրագիր

Հայաստանը մասնակցում է «Ձեռնարկությունների և փոքր ու միջին ձեռնարկությունների մրցունակության ծրագրին» (այսուհետ՝ «Ծրագիր»)՝ համաձայն Արձանագրության պայմանների և սույն Համաձայնագրով սահմանված  պայմանների և դրույթների: 

Հոդված 2

Ծրագրի մասնակցության պայմանները և դրույթները 

1. Հայաստանը կմասնակցի Ծրագրի գործողություններին՝ ԵՄ No 1287/2013 Կանոնակարգով սահմանված նպատակներին, չափանիշներին, ընթացակարգերին և վերջնաժամկետներին համապատասխան, և համաձայն հետևյալի.
Համաձայնագրի ուժի մեջ մտնելու օրվանից, Հայաստանը կմասնակցի Ծրագրին՝ բացառությամբ ֆինանսական գործիքների, ինչպես նկարագրված է ԵՄ No 1287/2013 Կանոնակարգում: 
Եթե Ծրագրի իրականացման ընթացքում Հայաստանը որոշի միանալ ֆինանսական գործիքներին, ապա Համաձայնագրում կարվեն համապատասխան փոփոխություններ՝ ֆինանսական ներդրման չափը համապատասխանեցնելու նպատակով: 
2. Հայաստանի իրավասու մարմինների, կազմակերպությունների և մասնավոր անձանց կողմից ներկայացման, գնահատման և հայտերի ընտրության ու գործողությունների իրականացման համար պայմաններն ու դրույթները պետք է նույնը լինեն, ինչպիսիք որ կիրառվում են Անդամ պետությունների իրավասու մարմինների, կազմակերպությունների և մասնավոր անձանց կողմից: 

3. Ծրագրին մասնակցելու համար Հայաստանը պետք է ամեն տարի ֆինանսական ներդրում կատարի Եվրոպական միության միասնական բյուջե՝ համաձայն ներքոնշյալ Հոդված 3-ի: Ծրագրին մասնակցության և իրականացման առումով Հայաստանի ֆինանսական ներդրումը պետք է գումարվի յուրաքանչյուր տարվա համար նախատեսված Եվրոպական միության միասնական բյուջեին` պարտավորությունների կատարման համար անհրաժեշտ Ծրագրի իրականացման, կառավարման և գործարկման տարատեսակ միջոցառումներից բխող ֆինանսական պարտավորություններին համապատասխանացնելու նպատակով: 

4. ԵՄ-ի պաշտոնական լեզուներից մեկը, այս դեպքում անգլերենը, պետք է օգտագործվի պահանջներին, պայմանագրերին և հաշվետվություններին առնչվող ընթացակարգերում, ինչպես նաև Ծրագրի այլ վարչական ասպեկտներում:
Հոդված 3

Ֆինանսական ներդրում 

Հայաստանի ֆինանսական ներդրումը կարգավորող կանոնները սահմանված են Հավելված 1-ում:
Հոդված 4 

Հաշվետվություն և գնահատում 

Պայմանավորված Ծրագրի մոնիթորինգի և գնահատման հետ Հանձնաժողովի և Աուդիտորների Եվրոպական դատարանի պարտականությունների անկողմնակալությամբ` Հայաստանի մասնակցությունը Ծրագրին պետք է շարունակաբար ենթարկվի համագործակցության հիման վրա մոնիթորինգի` Հանձնաժողովի և Հայաստանի մասնակցությամբ: Հայաստանը Հանձնաժողովին պետք է ներկայացնի համապատասխան հաշվետվություններ և այդ համատեքստում մասնակցի ԵՄ-ի կողմից նախատեսված կոնկրետ միջոցառումներին:

Ֆինանսական վերահսկողության, հատուցման և այլ խախտումների միջոցառումները կարգավորող կանոնները սահմանված են Հավելված II-ում:   
Հոդված 5

Եզրափակիչ դրույթներ 

1. Սույն Համաձայնագիրը գործում է Ծրագրի ողջ տևողության ընթացքում` սկսած 2016թ. հունվարի 1-ից: Այնուամենայնիվ, եթե Եվրոպական միությունը որոշի երկարացնել Ծրագրի տևողությունը՝ առանց Ծրագրում որևէ էական փոփոխություն կատարելու, ապա սույն Համաձայնագրի տևողությունը նույնպես համապատասխանաբար կերկարացվի, եթե կողմերից և ոչ մեկը, համաձայն երկարացման որոշման, չխզի այն մեկ ամսվա ընթացքում:

2. Կողմերը կարող են դադարեցնել Սույն Համաձայնագիրը ցանկացած ժամանակ՝ Ծրագրի գործողության ընթացքում գրավոր ծանուցում ներկայացնելով Ծրագրի մասնակցության դադարացման վերաբերյալ: Որպես սույն դրութների առարկա՝ դադարեցումն ուժի մեջ կմտնի գրավոր ծանուցումը հասցեատիրոջ կողմից ստանալու օրվանից երեք ամիս հետո: 
3. Սույն Համաձայնագրի պայմանների համաձայն՝ այն ծրագրերը և միջոցառումները, որոնք գործողության մեջ կլինեն դադարեցման ընթացքում, կշարունակվեն մինչև դրանց ավարտը, այդ թվում պայմանագրային այդ նախագծերին վերաբերող միջոցառումները և Հավելված II-ի գործընթացներն ու ապահովումը:

4. Հավելվածները սույն Համաձայնագրի անբաժանելի մասն են կազմում:
5. Սույն Համաձայնագիրը կարող է փոփոխության ենթարկվել միայն գրավոր ձևով՝ կողմերի համաձայնությամբ: 
Հոդված 6

Ուժի մեջ մտելը
Սույն Համաձայնագիրն ուժի մեջ է մտնում Հայաստանի կողմից` դրա ուժի մեջ մտնելու համար անհրաժեշտ ներպետական ընթացակարգերի կատարման մասին ծանուցումը դիվանագիտական ուղիներով Հանձնաժողովի կողմից ստանալու ամսաթվից: 
Կազմված է Բրյուսելում ../../….-ին երկու բնօրինակով անգլերեն լեզվով:
ԵՎՐՈՊԱԿԱՆ ՀԱՆՁՆԱԺՈՂՈՎԻ ԿՈՂՄԻՑ                             ՀԱՅԱՍՏԱՆԻ ԿՈՂՄԻՑ

Էլզբիետա Բիենկովսկա
Ներքին շուկաների, արդյունաբերության, 

ձեռնարկատիրության և ՓՄՁ հարցերով 
ԵՄ հանձնակատար
Հավելված I
«Ձեռնարկությունների և փոքր ու միջին ձեռնարկությունների մրցունակություն» (COSME) (2014 – 2020թթ.) Միության ծրագրին Հայաստանի ֆինանսական մասնաբաժինը կարգավորող կանոնները 
I. Հայաստանի ֆինանսական մասնաբաժնի  հաշվարկը
1. Ծրագրին մասնակցության համար Հայաստանի կողմից Եվրոպական Միության Միասնական Բյուջե վճարվող ֆինանսական մասնաբաժինը սահմանվում է Եվրոպական Միության Միասնական Բյուջեին համամասնորեն և ի լրումն՝ տարեկան կտրվածքով, Ծրագրի իրականացման, կառավարման և գործարկման համար անհրաժեշտ սահմանված հատկացումներով (բացառությամբ ֆինանսական գործիքների համար սահմանված հատկացումների): 
2. Սույն ֆինանսական մասնաբաժինը կհաշվարկվի՝ կիրառելով Ծրագրի տարեկան միջին բյուջեի համամասնության գործակիցը (բացառությամբ ֆինանսական գործիքների բյուջեի):
3. Համամասնության գործակիցը, որը սահմանում է Հայաստանի մասնաբաժինը, ստացվել է Հայաստանում շուկայական գներով համախառն ներքին արդյունքի և Եվրոպական Միության ու Հայաստանի շուկայական գներով համախառն ներքին արդյունքի գումարի միջև հարաբերության միջոցով.
	 (Հայաստանի ՀՆԱ-ն շուկայական գներով)/ (ԵՄ 28-ի ՀՆԱ-ն շուկայական գներով + Հայաստանի ՀՆԱ-ն շուկայական գներով) = համամասնության գործակից
Միջին տարեկան բյուջեն = No 1287/2013 Կանոնակարգով (ԵՄ) ընդունված բազմամյա բյուջեն(2298.243 մլն. եվրո)/7 = 328.32 մլն. եվրո
Միջին տարեկան բյուջեն առանց ֆինանսական գործիքների = 328.32 մլն եվրո x 0.4 = 131.33 մլն եվրո
(Համամասնության գործակից) x (Ծրագրի միջին տարեկան բյուջեն առանց ֆինանսական գործիքների) = Հայաստանի տարեկան մասնակցությունը COSME-ին:


4. Սույն գործակիցը հաշվարկվել է Եվրոպական միության վիճակագրական գրասենյակի (Եվրոստատ) կողմից տրամադրված սույն Համաձայնագրի բանակցությունների պահին հասանելի նույն տարվա վերջին վիճակագրական տվյալների հիման վրա:
5. Սույն հավելվածը ներառում է Ծրագրի իրականացման առաջին երկու տարիների (2016-2017թթ.)  ֆիքսված գումարները:
6. Ծրագրի մյուս մասի համար (2018-2020թթ.) ամենամյա ֆինանսական մասնաբաժինը պետք է հաշվարկվի 2017թ. ընթացքում` օգտագործելով նույն բանաձևը՝ հաշվի առնելով վերջին վիճակագրական տվյալները և ընդհանուր բյուջեի փոփոխությունները, և/կամ ֆինանսական գործիքների ու Ծրագրի այլ բաղադրիչների միջև բյուջեի բաշխումը:
7. Ծրագրի բոլոր միջոցառումներին (բացառությամբ՝ ֆինանսական գործիքների) մասնակցելու համար Հայաստանի կողմից Եվրոպական միության բյուջե տարեկան վճարվող ֆինանսական մասնաբաժինը 2016-2017թթ. ժամանակահատվածի համար կկազմի՝  78,868 եվրո (յոթանասունութ հազար ութ հարյուր վաթսունութ):
8. Եթե Հայաստանը որոշի մասնակցել ֆինանսական գործիքներին, ապա Համաձայնագիրը կփոփոխվի՝ ֆինանսական մասնաբաժնի համապատասխանեցման նպատակով:
9. Հայաստանի մասնաբաժինը պետք է ծածկի Ծրագրով նախատեսված զար​գաց​ման և գործարկման գործողությունների ծախսերը:
10. Կապված Ծրագրի իրականացման հետ՝ Հայաստանի  ներակայացուցիչների ու փորձագետների հանձնաժողովի աշխատանքին որպես դիտորդ մասնակցելու նպատակով  No 1287/2013 Կանոնակարգի (ԵՄ) 21-րդ հոդվածում նշված (COSME-ի կառավարման խորհուրդ) կամ այլ հանդիպումների համար ճանապարհորդական և օրապահիկ ծախսերը պետք է հատուցվեն Հանձնաժողովի կողմից` նույն հիմունքներով և համաձայն Եվրոպական միության անդամ պետությունների ներկայացուցիչների համար  ներկայումս գործող ընթացակարգերի:
11. Եվրոպական միության միասնական բյուջեի համար կիրառվող Ֆինանսական Կանոնակարգը պետք է կիրառվի նաև Հայաստանի մասնաբաժնի կառավարման համար:
II.
Հայաստանի ֆինանսական մասնաբաժնի վճարում​ը
1. Համաձայնագրի վավերացումից հետո և յուրաքանչյուր հաջորդող բյուջետային տարվա սկզբին, Հանձնաժողովը պետք է մասնաբաժինը վճարելու վերաբերյալ Հայաստանին ծանուցում ներկայացնի՝ սույն Համա​ձայնագրով սահմանված իր մասնաբաժնի ծախսերին համապատասխան:
2. Մասնաբաժինը պետք է վճարվի եվրոյով՝ եվրոյի արտարժույ​թով Հանձնաժողովի հատուկ բանկային հաշվին:
3. Հայաստանը պարտավոր է վճարել տարեկան ծախսերի իր մասնաբաժինը՝ ծանուցման համաձայն, սակայն ոչ ուշ, քան ծանուցման օրվանից երեք ամիս հետո: Ներդրման վճարման ցանկացած ուշացման առաջացնում է տույժ վճարման ենթակա գումարի հանդեպ՝ սկսած վճարման վերջնաժամկետից: Տույժի դրույքաչափը պետք է համապատասխանի Եվրոպական Կենտրոնական Բանկի կողմից կիրառվող իր հիմնական վերաֆինանսավորման գործարքներին համապատասխան՝ աճելով 3.5 տոկոսային կետով, ինչպես այն հրապարակվել է Եվրոպական Միության Պաշտոնական տեղեկագրի «C» շարքում, որն ուժի մեջ է այն ամսվա օրացույցային առաջին օրվանից, որում խախտվել է վերջնաժամկետը:
4. Այն դեպքում, եթե մասնաբաժնի վճարման ուշացումը կարող է զգալիորեն վտանգի ենթարկել Ծրագրի իրականացումը և կառավարումը, Հանձնաժողովի կողմից Հայաստան ուղարկված պաշտոնական նամակով հիշեցումից 20 աշխատանքային օր հետո տվյալ տարվա համար Հայաստանի մասնակցությունը Ծրագրին կդադարեցվի:
Հավելված II
Ֆինանսական հսկողություն, փոխհատուցում և խարդախության դեմ ուղղված միջոցառումներ
I.
Միության կողմից հսկողության և խարդախության դեմ ուղղված միջոցառումներ
1.
Եվրոպական Միության Միասնական Բյուջեի համար կիրառելի Ֆինանսական կարգավորման և սույն համաձայնագրում նշված մյուս կանոնների համաձայն, Հայաստանում հաստատված պայմանագրերի կողմերի և շահառուների հետ կնքված պայմանագրերը և դրամաշնորհային համաձայնագրերը պետք է ապահովեն ֆինանսական կամ այլ աուդիտ, որը կանցկացվի ցանկացած ժամանակ՝ Հանձնաժողովի գործակալների կամ Հանձնաժողովի կողմից լիազորված այլ անձի կողմից, պայմանագրի կամ դրամաշնորհային համաձայնագրի իրականացման ընթացքում և սկսած վերջնական վճարման օրվանից 5 տարվա ընթացքում: Այս ֆինանսական կամ այլ աուդիտները պետք է իրականացվեն պայմանագրի և ենթապայմանագրի կողմերի գտնվելու վայրում և շահառուների ու նրանց պայմանագրերի և ենթապայմանագրերի կողմերի գտնվելու վայրերում:
2.
Հանձնաժողովի կողմից լիազորված գործակալները կամ Հանձնաժողովի այլ անձինք պետք է համապատասխան հասանելիություն ունենան կայքերի, աշխատանքների և փաստաթղթերի և պահանջվող բոլոր տեղեկությունների հանդեպ, որպեսզի իրականացնեն նման աուդիտ, ներառյալ էլեկտրոնային եղանակով: Այդ հասանելիության իրավունքը պետք է հստակորեն նշվի սույն Համաձայնագրում սահմանված գործիքների կիրառման համար կնքված պայմանա​գրերում և դրամաշնորհային համաձայնագրերում:
3.
Սույն Համաձայնագրի շրջանակներում Հանձնաժողովը (OLAF) կարող է իրականացնել հետազոտություններ, այդ թվում՝ Հայաստանի տարածքում անհապաղ ստուգումներ և զննումներ տեղերում՝ համաձայն No 2185/96
 Խորհրդի Կանոնա​կարգի (Եվրատոմ, EC) կողմից սահմանված ժամկետների և պայմանների և No 883/2013
 Եվրոպական խորհրդարանի և Խորհրդի (ԵՄ, Եվրատոմ) Կանոնակարգի՝ նպատակ ունենալով հաստատել այն հանգամանքը, թե արդյոք եղել է խարդախություն, կաշառակերություն կամ նման ապօրինի գործողություն, որը կարող է ազդել Միության և/կամ Եվրատոմի ֆինանսական շահերի վրա: 
4.
Այս ստուգումները և զննումները պետք է պատրաստվեն և իրականացվեն Հայաստանի իրավասու մարմինների հետ սերտ համագործակցությամբ, որոնք պետք է ժամանակին ծանուցվեն ստուգման նպատակի և իրավական հիմքերի վերաբերյալ, այնպես, որ նրանք կարողանան տրամադրել անհրաժեշտ օժանդակություն:
5.
Եթե Հայաստանի իրավասու մարմինները ցանկանան, ապա ստուգումները կարող են անցկացվել համատեղ:
6.
Եթե Ծրագրի մասնակիցները խոչընդոտում են անհապաղ ստուգումներին կամ զննումներին, ապա Հայաստանի իրավասու մարմինները, գործելով համաձայն ազգային օրենսդրության, պետք է տրամադրեն Հանձնաժողովի/OLAF տեսուչներին այնպիսի աջակցություն, որի կարիքը նրանք ունեն՝ իրենց աշխատանքային պարտավորություններն իրականացնելիս անհապաղ ստուգումներ կամ զննումներ կատարելու համար:
7.
Հանձնաժողովը/OLAF Հայաստանի իրավասու մարմիններին հնարավորինս շուտ պետք է զեկուցի անօրինությանը առնչվող որևէ փաստի կամ կասկածի վերաբերյալ, որը նկատվել է տեղում ստուգումների կամ զննության ընթացքում: Ցանկացած պարագայում Հանձնաժողովը/OLAF պարտավոր է տեղեկացնել վերը նշված իրավասուներին նման ստուգումների և զննումների արդյունքների վերաբերյալ:
II.
Տեղեկատվություն և խորհրդակցություն
1.
Սույն Հավելվածի պատշաճ իրականացման նպատակով, Հայաստանի և ԵՄ իրավասու մարմինները պետք է պարբերաբար փոխանակվեն տեղեկատվությամբ, և Կողմերից մեկի խնդրանքով կարող են անցկացնել խորհրդակցություն:
2.
Հայաստանի իրավասու մարմիններն առանց ուշացման պետք է տեղեկացնեն Հանձնաժողովին սույն Համաձայնագրի գործիքների կիրառման հետ կապված կնքված և իրականացված պայմանագրերի և դրամաշնորհային համաձայնագրերի հետ անչվող որևէ անօրեն փաստ կամ կասկած նկատելու դեպքում:
III.
Վարչական միջոցներ և տույժեր
Չհակասելով Հայաստանի քրեական օրենսդրության կիրառմանը, Հանձնաժողովի կողմից կարող են կիրառվել վարչական միջոցներ ու տույժեր՝ համաձայն Եվրոպական Միության Միասնական Բյուջեում կիրառվող ֆինանսական կարգերի:
IV.
Փոխհատուցում
Սույն Համաձայնագրի շրջանակներում Հանձնաժողովի կողմից ընդունված այն որոշումները, որոնք ֆինանսական պարտավորություն են դնում Միության երկրներից դուրս անձանց վրա, ենթակա են պարտադիր կատարման Հայաստանում:
Պարտադիր կատարումը պետք է կանոնակարգվի ուժի մեջ գտնվող քաղաքացիական դատավարության կանոններով այն պետությունում, որի տարածքում այն իրականացվել է: Դրա պարտադիր կատարման կարգը պետք է կցված լինի որոշմանը, առանց որևէ այլ ձևակերպումների, բացի ազգային այն իրավասու մարմնի կողմից որոշման իսկության վավերականության, որին Հայաստանը պետք է նշանակի այդ նպատակի համար և տեղեկացնի այդ մասին Հանձնաժողովին:
Այդ ձևակերպումների ավարտից հետո Հանձնաժողովի դիմումի համաձայն, վերջինս, համաձայն ազգային օրենսդրության, կարող է շարունակել պարտադիր կատարումը՝ խնդիրն ուղղակիորեն բերելով իրավասու մարմնի առաջ: Հանձնաժողովի որոշման օրինականությունը ենթակա է հսկողության Եվրոպական միության Դատական Մարմնի կողմից:
Եվրոպական միության Դատական Մարմնի կողմից կայացրած վճիռը, համաձայն արբիտրաժի հոդվածի, սույն Համաձայնագրի շրջանակներում կնքված պայմանագրերում և դրամաշնորհային համաձայնագրերում ենթակա է կատարման նույն պայմաններով:
� 	OJ L 174, 13.6.2014, p.3


�      OJ L 347, 20.12.2013, p.33


�	OJ L 292, 15.01.1996, p. 2


�	OJ L 248, 18.09.2013, p. 1

